
	ԵԶՐԱԿԱՑՈՒԹՅՈՒՆ
«Զբոսաշրջային ծառայություններ մատուցող անձանց վերաբերյալ էլեկտրոնային գրանցամատյանում գրանցված զբոսաշրջային ծառայություններ մատուցողների տեղեկատվության բովանդակությունը, ներկայացման և վարման
կարգն ու ձևերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ
1․ Նախագծի Հոդված 2-ի 8-րդ կետով սահմանվում են զբոսաշրջային ծառայություն մատուցող անձանց կողմից Զբոսաշրջության կոմիտե ներկայացվող տեղեկատվության հետ միաժամանակ բացառապես էլեկտրոնային եղանակով ներկայացվող փաստաթղթերը։ Իսկ նույն հավելվածի 6-րդ կետի 1-3-րդ ենթակետերով սահմանվում է, որ զբոսաշրջային ծառայություն մատուցող անձիք իրենց վերաբերյալ լրացուցիչ համապարփակ տեղեկատվություն պետք է ներկայացնեն 8-րդ կետի 1-3-րդ ենթակետերով պահանջվող փաստաթղթերում պարունակվող տվյալների վերաբերյալ։ Ըստ էության ստացվում է, որ նույն տեղեկատվությունը տնտեսավարողները տարբեր ձևաչափերով ներկայացնելու են երկու անգամ, ուստի առաջարկում ենք դիտարկել 6-րդ կետի 1-3-րդ ենթակետերով պահանջվող լրացուցիչ տեղեկատվության պահանջը հանելու և միայն 8-րդ կետի 1-3-րդ ենթակետերով սահմանված փաստաթղթերի ներկայացման պահանջը թողնելու տարբերակը, ինչպես նաև դիտարկել 8-րդ կետի 1-3-րդ ենթակետերով սահմանված փաստաթղթերը՝ դրանք տրամադրած համապատասխան պետական լիազոր մարմիններից հարցման միջոցով ստանալու հնարավորությունները։

	Չի ընդունվել








Նախագծի հավելված 2-ի 6-րդ հոդվածը սահմանում է տեղեկատվության տրամադրման անհրաժեշտություն, մինչդեռ նույն հավելվածի 8-րդ կետը սահմանում է տրամադրված տեղեկատվությունը հիմնավորող էլեկտրոնային փաստաթղթերին հասանելիության տրամադրման անհրաժեշտություն

	
	2․ Նախագծի Հոդված 2-ի 30-րդ կետով սահմանված է հետևյալ կարգավորումը. «30. Գրանցամատյանը հասանելի է առցանց՝ անվտանգ և օգտագործողի համար հարմար Հարթակի միջոցով, որը հասանելի է հայերենով և անգլերենով [լրացնել հասանելիության հասցեն] էլեկտրոնային հասցեով:»: Առաջարկում ենք «[լրացնել հասանելիության հասցեն] էլեկտրոնային հասցեով» ձևակերպումը խմբագրել այնպես, որ պարզ լինի, թե ինչի մասին է խոսքը։

	Ընդունվել է
Էլեկտրոնային հասցեն լրացվել է 

	

	3․Նախագծի Հոդված 2-ի 42-րդ կետի երկրորդ նախադասությամբ սահմանվում է, որ Զբոսաշրջության կոմիտեի կամ Գրանցամատյանի վարումը տեխնիկապես սպասարկող զբոսաշրջային ծառայություն մատուցող անձի կողմից, ըստ անհրաժեշտության, իրականացվում է տվյալների փոխանակման կոդավորում, մուտքի վերահսկում և անվտանգության կանոնավոր աուդիտներ՝ պաշտպանելու համար տվյալները չարտոնված մուտքից, խախտումներից կամ չարաշահումներից: Սակայն, ենթադրում ենք՝ տեղի է ունեցել վրիպակ, և Գրանցամատյանի վարման տեխնիկական սպասարկումը չի կարող իրականացվել զբոսաշրջային ծառայություն մատուցող անձի կողմից, ուստի առաջարկում ենք շտկել ձևակերպումը։

	Ընդունվել է
Վրիպակը շտկվել է

	
	4․ Առաջարկում ենք Նախագծի Հոդված 2-ի 43-րդ կետով սահմանել համապատասխան տեղեկատվությունը և բողոքները Զբոսաշրջության կոմիտեի դիտարկմանը նաև ոչ էլեկտրոնային ստորագրությամբ ներկայացնելու հնարավորություն։ 

	Ընդունվել է 
Նախագծի Հոդված 2-ի 43-րդ կետով սահմանվել է համապատասխան տեղեկատվությունը և բողոքները Զբոսաշրջության կոմիտեի դիտարկմանը նաև ոչ էլեկտրոնային ստորագրությամբ ներկայացնելու հնարավորությունը։



